
Il sanctuari de s. Fossa

Dal solegliv crest sper Sevgein salida la cuppa dil sanctuari de s. Fossa
tras la contrada. Ses emprems origins tonschan lunsch anavos els tschenta-
ners medievlas. L’annada de sia fundaziun ei denton buc enconuschenta. Da
1674—83 ei il sanctuari vegnius engrondius per I’emprema gada e 1683
consacraus dagl uestg Udalricus VI ed en medem temps dedicaus a Nossa-
dunna dellas dolurs. Anno 1716 ei la Confraternitad dellas dolurs vegnida
instituida. Muort igl extraordinari privilegi dils venderdis de mars frequentai
dals confrars della Confraternitad, derasada ell’ entira Foppa catolica ed ina

Caplutta de s. Fossa Sevgiein Entagl en linoleum de M. Maggi
part della Lumnezia, ei il concuors dils pelegrins carschius sin mellis. Las
pleivs della Foppa frequentan s. Fossa onn per onn ed en basegns specials
cun processiun. Aschia ei la baselgietta gleiti stada memia pintga ed ha 1734 —
36 e 1774—1776 stuiu vegnir engrondida. Ussa compeglia la baselgia ultra
della s. Fossa sezza ed igl altar grond cul vut de Nossadunna dellas dolurs
(pietd) aunc dus altars laterals, dedicai a s. Mihél e s. Giusep.

Numerus pelegrins frequentan onn per onn s. Fossa. Las tablas votivas dattan
~perdetga, che bein eaqual buordi de cruschs e quitaus ha saviu vigair scar-
gaus en quest venerabel liug de devoziun. Ils 7 de fenadur 1933 ei il gjubi-

leum de 250 onns dapi la consecraziun vegnius festivaus solemnamein.
Mistal G. Demont, Sevgein

